
 
        АНУ-ын Төрийн Департаментын Хүн Наймаалах Гэмт Хэрэгтэй Тэмцэх,                
            Мониторинг Хийх Албаны Ахлах Зохицуулагч ноён Марк Тэйлор 
   
 
АНУ-ийн Төрийн Департаментийн хүн наймаалах асуудалтай тэмцэх болон 
мониторингийн албаны ерөнхий зохицуулагч ноён Тэйлор хүн наймаалах асуудал 
Монголд хэр зэрэг дэлгэрч тархсантай танилцаж,  уг орчин үеийн боолчлолын 
хэлбэр болсон үзэгдэлтэй тэмцэх талаар Mонголын Засгийн Газрын төлөөлөгчид 
болон төрийн бус байгууллагуудтай уулзаж ярилцахаар 9 р сарын 25-28 хооронд 
ирээд байна.   
 
Тэрээр гадаад болон дотоодод хүн наймаалах асуудалтай тэмцэх Монголын засгийн 
газрын үйл ажиллагааг нилээд эрчимтэй өрнөж буйг тэмдэглээд, ялангуя 2005 онд 
батлагдсан Хүүхэд Эмэгтэйчүүдийг Наймаалах болон Бэлгийн Мөлжлөгт 
Автуулахын эсрэг үндэсний хөтөлбөрийг онцгойлон дурьдсан юм.   Түүнчлэн олон 
улсын хамтын ажиллагааг чангатгах ажил ч нилээд  хийгдсэнийг дурьдлаа.  Ноён 
Тэйлор хэлэхдээ: Хүн наймаалах асуудал нь дэлхийг хамарсан асуудал бөгөөд үүнд 
ямарч хил хязгаарын зааг эсвэл хүлээх хариуцлага гэж үгүй юм.  Тиймээс, зөвхөн 
сайн зохион байгуулалттай засгийн газрын агентлагуудын болон хөрш зэргэлдээ 
орнуудын хамтын ажиллагаа л хамгийн үр дүнтэй тэмцэл мөн гэж хэлжээ.      
 
Гэхдээ эдгээр ололт амжилтуудын зэрэгцээ хүн наймаалах олон төрлийн 
хэлбэрүүдтэй тэмцэх Монголын эрүүгийн хуулийг боловсронгуй болгох, хүн 
наймаалахтай тэмцэх эрх зүйн нөөц бололцоогоо нэмэгдүүлэх нь зүйтэй. “ 
Монголын Засгийн Газар Монголд хүн наймаалах асуудал байгаа тухай сайн 
мэддэг юм байна, гэсэн хэдий ч, аюлгүй байдал хүний эрхийг хяналтандаа авч 
хамгаалахад эрх зүйн хэрэгслүүдээр дутмаг байдгийг мэдлээ. Монгол улс өөрийн 
хууль дүрэмийг олон улсын хүн наймаалах асуудлын эсрэг хууль дүрэмүүдтэй 
нийцүүлэхийн төлөө ажиллаж  Хүн Наймаалахын Эсрэг НҮБ-ийн протоколыг 
соёрхон батална гэдэгт итгэж байна” гэлээ.                                          
 


